
     «Жаз аруы» байқауы
   Кіріспе сөз: Құрметті дәрігерлер, қонақтар, оқушылар халқымыздың салт – дәстүрін үйреніп жүрген жас қыздарымызға арналған «Жаз аруы» байқауын өткізгелі отырмыз. Біздің әдепті де әдемі қазақ қызына тән барлық қасиеттерді бойына сіңірген қыздарға ақ жол тілеп, байқауымызды ашуға рұқсат етіңіздер.
Қазылар орнықтырар әділдікті,
Кімдердің өнерлері кәдік шықты.
Өнер мен тапқырлықтың жарысыңдар,
Жеңіске жетер дейміз нағыз мықты!
Анықтау үшін алдымен әділ бағасын беретін әділ - қазылармен таныссақ....
1 жүргізуші: 
        Қыз сыны, қыз өнері, қыз әдебі,
        Тал бойына жарасқан күлкі әдемі.
        Бір көргенге болмай ақ сахнада,
        Өмірде сақтайықшы ұлт әдебі, - дей отырып қыздарымызды ортаға шақырамыз.

Бауырласқан тәніміз,
Бұзылмаған антымыз.
Кең даланың ежелгі
Қазақ дейтін халқымыз.
Өзге ұлттай біздің де
Бар дәстүр мен салтымыз - дей келе бірінші кезекті «Таныстыруға» береміз.

2. Асыл тастан, өнер жастан
Шығады деп дарынды.
Халық айтса, халық сөзі
Әрқашанда нанымды.
Бұл шындықты күнделікті
Көріп жүрміз өмірден.
Сан мыңдаған жастар өсті
Өнер алды дарынды.
Сол өнердің жолын қуған
Жаздың мына атынан
Қабылдаңыз шын жүректен
Сәлем сізге жалынды!- деп келесі бөліміміз «Өз өнерін көрсету»

3. Өнерге жастайынан жақын туған
Қазақтың дарынының жолын қуған
Өз өнерін көрсетер қыздарымыз
Өзгеге ісі өнеге, үлгі боп тұрған - деп келесі бөліміміз «Қолөнер» өнері, яғни қыздарымыздың үйден жасап келген бұйымдары.

4. Он саусақтан өнер тамған апалар
Зағипа, Бақыт сынды аналар.
Әсем етіп тігін тіккен апалар
Үйреніңдер, осы өнерді балалар,- деп келесі кезекті «Түйме қадау» өнеріне береміз.

5. Сән мен сымбат екеуі үйлескенде,
Көкірегің керімсал күй кешкенде
Дүниені төңкерер сұлулықты,
Табылмайды көз тігіп, сүймес пенде!- деп келесі бөліміміз «Жаздық сәндік киім»

6. «Мақалдың жалғасын тап» қыздарға байланысты берілген мақалдардың жалғасын табу
1. Әдепті жігіт -(қылықты қыз)
2. Ата көрген оқ жонар,
(Ана көрген тон пішер)

3. Қыздың құны (қырық жеті)
4. Ауру - астан,
(Дау – қарындастан. )
5. Байғазыға (байдың қызы)
6. Қыз -(қонақ)
7. Қыздың қабағында (құт бар)
8. Қызға берген(көрінбес)
9. Қыз ұшқан (қу)
10. Қыздың көзі(қызылда)
11. Қыз ат (байлатар)
12. Қыз өссе, елдің көркі
(Гүл өссе, жердің көркі)
13. Қызы бардың(назы бар)
14. Қыз - өріс,(ұл - қоныс)
15. Қызды кім айттырмайды,
Қымызды кім ішпейді.
16. Ақылды қыз білімге жүгінер,
Ақылсыз қыз сөзге ілінер.
17. Қызым саған айтамын, (келінім сен тыңда)

   7 кезең Ептілігін көрсету
   Қолын ұзын болсын, сөзің қысқа болсын. Қыздар шәй қасықпен жаңғақ тасиды. Бір ыдыстан екінші ыдысқа кім тез, әрі түсірмей тасыса соған ұпай қосылады.
   8 кезең Қорытынды Сөз кезегін әділқазы алқасына береміз.
           Сау болыңыздар

